
MALTA

QORTI TA' L-APPELL KRIMINALI

ONOR. IMHALLEF
GIANNINO CARUANA DEMAJO

Seduta ta' I-24 ta' Jannar, 2007

Appell Kriminali Numru. 124/2006

lI-Pulizija
Versus

Kenward Cole

Dan huwa appell minn sentenza illi sabet lill-appellant hati
talli ma hallasx manteniment lil martu.

L-appellant kien mixli talli bejn I-1 ta” Novembru 2004 u t-2
ta’ Marzu 2005, b’diversi atti maghmulin fi Zminijiet
differenti li jiksru l-istess dispozizzjoni tal-ligi u li kienu
maghmulin b’rizoluzzjoni wahda, nagas milli jhallas
manteniment jew parti mill-mantiniment lil martu meta kien
marbut jaghmel hekk b'ordni minn qorti ta’ Malta jew
b’kuntratt.

B’sentenza moghtija fl-4 t'‘April 2006 il-Qorti tal-Magistrati
(Malta) bhala Qorti ta’ Gudikatura Kriminali, wara li rat |-
artt. 338(z) u 18 tal-Kodi¢i Kriminali, sabet lill-appellant
hati ta’ I-akkuzi migjuba kontrieh u ikkundannatu ghall-
hlas ta’ ammenda ta’ hamsa u ghoxrin lira (Lm25).

B'rikors tal-11 t'April 2006 l|-appellant talab illi din il-gorti
thassar is-sentenza ta’ -4 t'April 2006 u hekk tehilsu minn
kull Atija u piena, u fkull kaz thassar jew thaqgqas il-piena.
[I-fatti relevanti huma dawn:

Wara illi mart ir-rikorrent kienet talbet illi tinghata s-setgha
li tmexxi ghall-firda personali minn Zewgha, il-Qorti Civili
(Sezzjoni tal-Familja) b’dikriet moghti in camera fl-10 ta’
Dicembru 2004 illikwidat retta alimentarja ta’ mitejn u
hamsa u sebghin lira (Lm275) fix-xahar “pagabbli
direttament mill-paga ta’ [l-appellant]” b’sehh mill-1 ta’
Novembru 2004.

Ir-rikorrent ighid illi gatt ma gie notifikat “formalment” b’dak
id-dikriet u martu langas hadet nsieb illi jigi notifikat min
ihaddmu sabiex il-manteniment jithallas direttament mill-
paga, kif ried id-dikriet. Minflok, billi I-manteniment baga’
ma thallasx, mart |-appellant kisbet il-hrug ta’ mandati
kemm kontra l-appellant kif ukoll kontra I-kumpaniji fejn
jahdem. L-appellant ighid ukoll illi, ghalkemm il-Qorti Civili
(Sezzjoni tal-Familja) tat lil martu s-setgha li tmexxi
kontrieh ghas-separazzjoni personali b’dikriet tas-6 ta’
Jannar 2006, martu baqghet ma fethitx il-kawza;
ghalhekk b’rikors tat-3 t'April 2006 [|-appellant talab lill-
Qorti Civili (Sezzjoni tal-Familja) sabiex tghid illi d-dikriet
tal-10 ta’ Dicembru 2004 ma ghadux ezegwibbli u sabiex
thassru. Ma ngibitx prova dwar jekk dan ir-rikors giex
dekretat jew le.

Fid-dawl ta’ dawn il-fatti, l-appellant ressaq dawn |-
aggravji kontra s-sentenza appellata:

1.  hu ma giex “formalment” notifikat bid-dikriet;

2.  hu ma kiser ebda ordni tal-gorti; I-ordni tal-gorti ma
kienx indirizzat lilu izda lil min ihaddmu, ghax il-
manteniment kellu jithallas “direttament mill-paga”;

3.  id-dikriet tal-10 ta’ Dicembru 2004 ma ghadux fis-
sehh ghax huwa biss ordni provvizorju li jibga’ jsehh
pendente lite, u martu baqghet ma ghamlitx il-kawza
ghall-firda personali.

Nghaddu issa biex inqisu dawn |-aggravji wiehed wiehed.
L-appellant ighid illi ma giex notifikat bid-dikriet tal-10 ta’
Di¢embru 2004, izda jikkwalifika din I-istqarrija billi ighid illi
ma kienx notifikat “formalment”. Din il-kwalifika jaghmilha
ghax hu stess jistgarr illi kien notifikat b’mandati li nhargu
bis-sahha ta’ dak id-dikriet. B’dan il-mod I|-appellant kien

effettivament, u wkoll “formalment”, mgharraf bid-dikriet u
ma jistax izjed ighid illi ma kienx jaf bih.

Dan I-aggravju huwa ghalhekk mi¢hud.

L-appellant ighid ukoll illi hu ma kiser ebda ordni tal-gorti
ghax |-ordni nghata mhux lilu izda lil min ihaddmu.
Id-dikriet tal-10 ta’ Dicembru 2004 inghata fil-kuntest ta’
proceduri kontra l-appellant, mhux kontra min ihaddmu.
L-obbligu li jhallas il-manteniment lil martu huwa obbligu
ta’ I-appellant, mhux ta’ terzi. Li I-hlas isir direttament mill-
paga huwa biss modalita tal-hlas, mahsub fl-interess tal-
kreditur u mhux fl-interess tad-debitur, u ghalhekk ma
jehlisx lill-appellant mill-obbligu tal-nlas.

Dan |-aggravju wkoll, ghalhekk, huwa mi¢hud.

L-ahhar aggravju huwa illi d-dikriet tal-10 ta’ Di¢embru
2004 ma ghadux fis-sehh ghax mart |-appellant ma bdietx
il-proceduri ghall-firda personali.

Dan I-aggravju ma huwiex tajjeb ghal zewg ragunijiet:
Jekk dikriet moghti minn qorti ghadux jiswa jew le hija
hada li tiddecidiha l-istess qorti li harget id-dikriet jew qorti
ohra li ghandha kompetenza ghalhekk, u mhux din il-qorti.
Ladarba ma ntwera ebda dikriet iehor li jhassar id-dikriet
tal-10 ta’ Dicembru 2004 jew ighid illi dak id-dikriet ma
ghadux fis-sehh, u ladarba mid-dikriet stess ma jidhirx illi
jibga’ jiswa biss sa data determinata, din il-qorti ghandha
tgisu bhallikieku ghadu jorbot.

It-tieni raguni hija illi, fkull kaz, jekk, kif ighid l-appellant,
id-dikriet li ta lil martu s-setgha li tmexxi ghall-firda
personali nghata fis-6 ta’ Jannar 2006, il-mara ma
setghetx tmexxi ghall-firda personali gabel is-6 ta’ Jannar
2006. Mela, jekk nagset li tibda I-proc¢eduri, u dan in-
nuggas wassal biex id-dikriet tal-10 ta’ Dicembru 2004 ma
jibgax fis-sehh, l-istess nuggas, bil-konsegwenzi tieghu,
seta’ kien biss wara s-6 ta’ Jannar 2006. Mela bejn
Novembru ta’ 1-2004 u Marzu ta’ [-2005 — iz-Zmien
relevanti ghall-ghanijiet tal-proceduri tallum — |-
obbligazzjoni tal-hlas kienet f'kull kaz ghadha torbot, u I-
appellant nagas jekk ma wettagx dik I-obbligazzjoni.

Ghal dawn ir-ragunijiet, it-tielet aggravju wkoll huwa
michud.

Dwar il-piena, din il-gorti hija tal-fehma illi ammenda ta’
hamsa u ghoxrin lira (Lm25) ga hija piena hafifa wisq biex
tghodd ghall-kaz, u ftit li xejn ma hija sejra sservi ta’

deterrent. Ma tara ebda raguni ghala ghandha tkompli
tnaggasha.

Ghal dawn ir-ragunijiet il-qorti tichad I-appell u twettaq
fkollox is-sentenza appellata.

Tordna wkoll illi tintbaghat kopja ta’ din is-sentenza lill-
ewwel gorti kif irid |-art. 428(8) tal-Kodic¢i Kriminali.

< Sentenza Finali >

Pagna 4 minn 4
Qrati tal-Gustizzja



